
Havna- og Vinnunevndin 
mælti fyrr í mánaðinum til, 
at bátadráttir verða gjørd
ir bæði á Vánni og á Borð
oyarvík. Semja var um, at 
nevndarformaðurin, havna
stjórin og Norðoya Bjarging
arfelag í felag skuldu gera 
uppskot um, hvar dráttir 
kundu gerast. 

- Vit mæltu til, at drátt
irnir verða framdir innan 
1. mai í ár, upplýsir Atli S. 
Justinussen.

Á býráðsfundinum í 
Klaksvík týskvøldið varð 
upplýst, at 28. februar var 
fundur millum formannin í 
Havna- og Vinnunevndini, 
ráðgevara, umboð fyri Norð

oya Bjargingarfelag og býar
verkfrøðingin, har nýggj 
staðseting av bátadráttum 
var í uppskoti. 

Og hesi nýggju uppskotini 
lótu somuleiðis upp fyri 
nýggjum bátaplássum á 
landi.

Í hesum sambandi verður 
mælt til, at bátadráttur verð
ur gjørdur á suðursíðuni í 
bátahylinum á Borðoyarvík, 
og at bátadrátturin norðan 
fyri Stórukei.

Hesin seinni bátadrátt
urin verður í verandi støðu 
nýttur til kappróðurin á 
Norðoyastevnu, og verður 
nú útbygdur, so hann eisini 
kann verða øðrum báta
eigarum at gagni.

- Samstundis er ætlanin 
um ein bátadrátt sunnanfyri 
Lítlukei – ella á Heimaru
bryggju slept, upplýsir for
maðurin í Havna- og Vinnu
nevndini.

snorri@sosialurin.fo

Toftir: Í kvøld verður 
eitt heldur øðrvísi tiltak 
í missiónshúsinum á 
Toftum.

Tað er ikki á hvørjum 
degi at ein bók verður 
løgd fram í einum 
missiónshúsi, men tað 
er ein partur av skránni 
í kvøld.

Talan er um ein bók, 
ið helst nógvir lærarar 
í sunnudagsskúlanum 
hava spurt eftir: Eini 
nýggjari bók við søgum 
til børnini, sum so trú

fast ganga í sunnudags
skúla hvørja viku.

Tað er Jonna Poulsen 
sum fer at leggja hesa 
bókina fram, sum for
lagið hjá KFUM gevur 
út. Jonna hevur sjálv 
skrivað søgurnar í bók
ini sum hon kallar “Út
ferðin hjá teimum 4 
ungu”.

Bókakafé’in í miss
iónshúsinum Tabor byrj
ar klokkan 20.

snorri@sosialurin.fo

Hvør skuldi trú tí, at 
norðoyingar komu 
at eiga firðirnar 
í Suðuroynni 
(Svenning Borg, 
Vágur í 
viðmerking)

Glyvrar: Leygardagin varð aftur 
sprongt í bátahylinum fyri at 
dýpa hann og betra umstøðurnar 
hjá bátaeigarunum.

Sandur: Teir eru nú farnir  undir 
útgraving fyri víðkan av barnagarðinum. 
Tað er Niels Johannes Tjaldrastein 
sum stendur fyri arbeiðinum.
(sandportal.fo)

Giljanes: Nú skúlin fer í páskafrí 
byrjar samstundis niðurrívingin 
av skúlanum. Eystasti partur av 
skúlanum verður fyrstur niðurtikin.
(joanisnielsen.fo)

Klaksvík: Seinasta hugnaløtan 
í Christianskirkjuni í vetur 
verður 13. apríl har Bergtórur 
Bjarkhamar hugleiðir um 
sálmaskaldið Thomas Kingo.

kring landið

Betri umstøður á 
Vánni og Borðoyarvík

Bókakafé og 
framløga av 
egnari bók

Klaksvík Nú verða ikki bert ein, men tveir 
bátadráttir gjørdir í næstum. - Hetta fer at skapa 
góðar umstøður at hava bátar uppi á landi við 
bátahylin á Borðoyarvík, sigur formaðurin í 
Havna- og Vinnunevndini, Atli S. Justinussen

0,3 
mió

Arbeiðið við bátahylunum 
er mett at kosta 300.000 
krónur, og verður framt í 
ár. Tað skal fíggjast innan 
fyri íløgujáttanina hjá 
Havna- og Vinnunevndini, 
har 3,1 milliónir krónur 
eru settar av.

Atli S. Justinussen, 
formaður í Havna- og 
Vinnunevndini, upplýsir, 
at arbeitt verður við at 
innrætta eitt væl útgjørt 
bátapláss uppi á landi við 
bátahylin á Borðoyarvík, 
har bátaeigarar fáa høvi 
til at taka báti upp á land 
til umvælingar og annað í 
góðum umstøðum.

Vit mæltu til, at 
dráttirnir verða 
framdir innan 

1. mai í ár

FLYTA
Nýggj og betri bátapláss á landi í Klaksvík


